
ABSTRAK

Kajian ini bertujuan untuk membina dan mengesahkan Instrumen Pentaksiran Prestasi,

Standard Awal Pembelajaran dan Perkembangan Awal Kanak-kanak. Kerangka

pembinaan instrumen Miller (2013) telah menggabungkan 10 langkah pembentukan

instrumen oleh McNamara (1996), Turner (2001) dan Wortham (2012). Kajian ini

mengenal pasti empat faset pengukuran iaitu item dan domain, kanak-kanak, penilai

dan kebezaan kefungsian faset dengan kurnpulan umur dalam enam domain

pembelajaran awal kanak-kanak. Teori Generalizibiliti (Teori G) digunakan bertujuan

mengenal pasti nilai kebergantungan setiap domain. Seramai 278 orang kanak-kanak

berumur dua hingga empat tahun daripada lapan buah taska di Selangor telah dipilih

melalui teknik pensampelan bertujuan. Analisis pengujian item-item dilakukan

menggunakan perisian Facets 3.71 dan EduG 2.0. Dapatanmenunjukkan enam domain

pembelajaran awal kanak-kanak memenuhi semua andaian model Facets Rasch.

Dapatan juga menunjukkan perbezaan yang signifikan dari segi tahap kesukaran item

dan domain, tahap kebolehan kanak-kanak, tahap pentaksiran oleh penilai dan

kebezaan kefungsian faset dengan kurnpulan umur. Nilai kebergantungan faset-faset

dapat dijelaskan mengikut Teori G. Hasil kajian ini mempunyai empat implikasi. Dari

sudut pembinaan instrumen, kajian ini menyumbang kepada pembinaan instrumen

yang lebih mantap melalui maklumat sumber ralat yang dijelaskan. Dari sudut

metodologikal, proses pentaksiran kanak-kanak yang dilakukan lebih sistematik

menggunakan model Facets-Rasch yang adil dan objektif. Dari sudut pedagogikal,

kajian ini menyumbang secara langsung dengan membuka ruang kepada guru untuk

menentukan tahap kandungan aktiviti yang lebih khusus dengan zon perkembangan

kanak-kanak. Dari sudut reka bentuk model pemerhatian dalam kajian ini, proses

pemerhatian terhadap prestasi kanak-kanak lebih jelas dan disahkan melalui dapatan

empirikal, selari dengan konteks pentaksiran taska di Malaysia.

DEVELOPMENT AND VALIDATION OF AN INSTRUMENT FOR
PERFORMANCE ASSESSMENT EARLY LEARNING STANDARDS AND

EARLY CHILDHOOD DEVELOPMENT

ABSTRACT

This study aims to develop and validate the instrument of performance assessment,

Early Learning Standard and Early Childhood Development. The framework

development of this instrument by Miller (2013) combines 10 steps of developing
instrument by McNamara (1996), Turner (2001) and Wortham (2012). The study also

identified four facets of the items and domains, children, raters and the differential

functionality facet with the age group of six domains. Generalizabiliti Theory (G-

Theory) used to show the dependability of each domain. A total of278 childrens aged

two to four years from eight kindergartens were selected through the purposive

sampling techniques. Items assessment's analyzed using Facets 3.71 and EduG 2.0.

The findings show six domains of early childhood development fulfill all the

assumptions of the Facets-Rasch model. Four facet measurements showed significant
differences in the degree of difficulty of the items and domains, the ability of the

children'S, the rater assessment and the differential facet functioning with the age

group. The facets dependability explained by the G-Theory. This study has four

implications. From the development of the instrument, this study contributes to

building a more robust instrument through information sources of error that can be

explained. From a methodological issues, child assessment process is done

systematically for using model Facets-Rasch is obviously a fair and objective. From

the pedagogical angle, this study contributes directly to open space for teachers to

determine the levels of activity that are more specific and child development zone.

From a design of an observation model in this study, the observation of the

performance of children more clearly and have empirical findings, in line with the

assessment in the context ofMalaysia's kindergarten.

Bab 1 Pengenalan

Pendahuluan

Bab ini menjelaskan kajian yang dijalankan tentang pembinaan instrumen

standard awal pembelajaran, perkembangan kanak-kanak berasaskan penilaian

berasas prestasi dalam kalangan kanak-kanak. Kajian ini melibatkan kanak-kanak

berumur 2 hingga 4 tahun yang berada di taman asuhan kanak-kanak (TASKA) di

swasta. Bab ini membincangkan latar belakang kajian, masalah kajian, kerangka teori

kajian, kerangka konsep dan teoritikal kajian, tujuan dan objektifkajian, soalan kajian,

kepentingan kajian, definisi konsep dan operasional dan batasan kajian.

Latar Belakang Kajian

Sistem pendidikan kini telah membawa perubahan cara berfikir para pendidik

tentang penilaian kanak-kanak. Dengan berkembangnya sistem pentaksiran

berasaskan kriteria dan prestasi, seseorang kanak-kanak diukur berdasarkan prestasi

ditunjukkan yang selari dengan aspek perkembangan yang hendak dinilai. Ujian

standard tradisional berbentuk ujian-pensil-kertas dan ujian aneka pilihan tidak dapat

mengukur dengan baik sejauh mana kebolehan kanak-kanak berfikir dan

menyelesaikan masalah (Wiggins, 1993) dan pentaksiran secara individu perlu

dilakukan kepada peringkat awal kanak-kanak (Banerji, 1999). Pentaksiran autentik

atau pentaksiran berasaskan prestasi, adalah langkah untuk mengukur kebolehan

kanak-kanak berdasarkan prestasi mereka ke atas item atau tugasan yang diberikan.

Terdapat kepelbagaian perbezaan perkembangan kanak-kanak yang

mempengaruhi tahap prestasi mereka. Faktor demografi seperti umur, jantina dan

lokasi menyumbang kepada pencapaian dalam melakukan sesuatu aktiviti. Selain

faktor demografi, perbezaan prestasi boleh dilihat melalui domain-domain

perkembangan. Kepelbagaian prestasi ini membawa kembali peranan pentaksiran



terhadap proses pendidikan kanak-kanak secara holistik (Morrison, 2012). Pendidikan

awal kanak-kanak telah mula menjadi satu keutamaan kini kerana mereka adalah aset

negara yang berharga dan wajar diberi didikan meliputi keseluruhan dimensi

perkembangan iaitu kognitif, bahasa, fizikal, kreativiti, sosioemosi dan rohani.

Pada abad ke-21 ini telah berlakunya peningkatan penggunaan alat pengujian

untuk mengukur pencapaian dan prestasi pada peringkat awal kanak-kanak dan pada

waktu yang sama, ramai ibu bapa dan golongan profesional dalam pendidikan awal

kanak-kanak mempersoalkan kurangnya penekanan terhadap alat pengujian terhadap

kanak-kanak. Maka strategi pentaksiran pada peringkat awal kanak-kanak perlu

memberi faedah kepada mereka dan meningkatkan proses pembelajaran (Copple &

Bredekamp, 2009; Wiggins, 1993, 1998). Ia bertujuan untuk menentukan tahap

perkembangan kanak-kanak dan mengenal pasti kemahiran yang belum atau perlu

dikuasai. Walau bagaimanapun, tujuan pentaksiran tidak lagi mengambil kira

keperluan dan minat kanak-kanak apabila mereka melangkah ke alam persekolahan

(Wortham, 2012). Prinsip pentaksiran untuk peringkat kanak-kanak bukan sahaja

berkaitan dengan penilaian semata-mata, tetapi memberi implikasi kepada program

penilaian dan kualiti (Epstein, 2004). Pada peringkat awal kanak-kanak, pentaksiran

terhadap perkembangan mereka adalah fokus utama.

Pada peringkat umur memasuki taska, pentaksiran dilakukan untuk

menjangkakan tahap perkembangan pembelajarannya. Pentaksiran dapat membantu

guru mengetahui perkembangan kanak-kanak. Kanak-kanak tidak dapat melihat dan

memahami kemajuan perkembangan diri mereka. Rekod maklumat kanak-kanak

adalah langkah asas untuk guru memahami perkembangan sebenar kanak-kanak

(Darragh, 2009).

Maka, berdasarkan hasil pentaksiran, dapat menentukan apakah Iangkah yang

terbaik menyelesaikan masalah tersebut (Greenspan, 1996; Wodrich, 1984) dalam

Wortham (2012). Apabila masalah dikenal pasti, perancangan perIu dilakukan untuk

membantu kanak-kanak menyelesaikan masalah itu dalam tempoh sebelum memasuki

prasekolah.

Pada tahun 2010, modul pentaksiran perkembangan murid di prasekolah telah

dihasilkan oleh Bahagian Pembangunan Kurikulum, Kementerian Pelajaran Malaysia.

Pendidikan prasekolah di Malaysia bertujuan memperkembangkan potensi kanak

kanak berumur 4 hingga enam tahun secara menyeluruh dan bersepadu dalam aspek

jasmani, emosi, rohani, intelek dan sosial melalui persekitaran pembelajaran yang

selamat, menyuburkan serta aktiviti yang menyeronokkan, kreatif dan bermakna. lni

adalah untuk meningkatkan kemahiran dan keyakinan dalam diri kanak-kanak agar

berjaya dalam persekitaran sedia ada dan bersedia memikul cabaran dan

tanggungjawab di sekolah rendah kelak. Pentaksiran yang digunakan berasaskan

formatif dan autentik melalui pengajaran dan pembelajaran harlan.

Pelaksanaan proses pembelajaran bertujuan mencapai objektif pengajaran dan

hasil pembelajaran yang dikuasai merupakan tanda aras penguasaan kanak-kanak.

Sejauhmana penguasaan yang diperolehi? Pengesanannya memerIukan pentaksiran

khusus kerana kumpulan sasaran adalah kanak-kanak. Penilaian yang berkesan

menggunakan proses pemerhatian yang sistematik yang membawa tujuan khusus iaitu

menentukan perkembangan kognitif, bahasa, fizikal, kreativiti, sosioemosi dan rohani,

mengenal pasti minat dan gaya belajar kanak-kanak, membuat perancangan, mengesan

keperIuan individu kanak-kanak, menentukan kadar kemajuan kanak-kanak,

menyediakan maklumat kepada ibu bapa dan golongan profesional untuk bimbingan

selanjutnya (Morrison, 2012).

Ahli psikometrik menekankan isu kebolehpercayaaan dan kesahan semasa

menggunakan pentaksiran berasaskan prestasi (Green, 1995). Pentaksiran autentik

atau pentaksiran berasaskan prestasi menggunakan strategi pengukuran dengan

membenarkan kanak-kanak menunjukkan kefahaman dan respon terhadap sesuatu

konsep atau penguasaan sesuatu kemahiran. Soal jawab dengan guru atau pengasuh,

tugasan, aktiviti-aktiviti yang dilakukan yang mendedahkan tahap kebolehan kanak

kanak akan didokumentasikan sebagai hasil kerja atau item prestasi (Wortham, 2012)

dan dinilai dengan menggunakan skala rating oleh penilai. Bagaimana kebolehan

seseorang kanak-kanak itu dapat diukur secara objektif dan tepat jika membuat

penilaian secara subjektif, dan berpanjangan yang melibatkan lebih daripada seorang

penilai? Penilai mempunyai pengalaman yang tersendiri, kepakaran dan

berkemungkinan menjadi bias. Satu pendekatan yang sistematik diperlukan semasa

proses penilaian kanak-kanak menggunakan penilai untuk menyediakan kualiti

psikometrik yang merupakan asas kepada kebolehpercayaan dan kesahan yang tinggi.

Model pengukuran Rasch, diperkenalkan khusus oleh Rasch (1960), ada

mengambil kira kegunaan pendekatan pentaksiran berasaskan prestasi kerana ciri-ciri

pengukuran secara objektif. Model Pengukuran Rasch Pelbagai Facet (PRPF)

dibangunkan oleh Linacre (1994) lanjutan daripada model Rasch iaitu, daripada dua

komponen iaitu person ability dan item difficulty kepada empat komponen atau lebih

iaitu person ability, rater effect, domain dan item difficulty. Fokus kajian ini adalah

membina dan mengesahkan instrumen pentaksiran prestasi standard awal

pembelajaran dan perkembangan awal kanak-kanak taska berasaskan penilaian

prestasi untuk mengenal pasti empat komponen pengukuran iaitu faset kebolehan

kanak-kanak, faset penilai, faset domain dan faset tahap kesukaran item menggunakan

Model Pengukuran Rasch Pelbagai Facet (PRPF) dan Teori Generalizibiliti.

Masalah Kajian

Pentaksiran kanak-kanak taska mesti meliputi keseluruhan aspek

perkembangan kanak-kanak seperti kognitif, bahasa, kreativiti, fizikal, sosioemosi dan

rohani. Perkara paling utama, pentaksiran sebagai alat refleksi dan maklumat ini boleh

mengenal pasti dengan mendalam aspek potensi kanak-kanak yang terlindung,

bahagian pengajaran yang sukar atau mudah bagi kanak-kanak dan mengetahui apa

yang perlu dicapai pada usianya. Amalan refleksi adalah aspek penting dalam bidang

kanak-kanak dan ia juga mampu meningkatkan tahap pembangunan profesionalisme

pendidik dalam bidang ini. Walau bagaimanapun, amalan refleksi oleh pengamal

dalam bidang kanak-kanak pada abad ke-21 ini semakin tenggelam sedangkan ia

sangat penting dan sebenamya merupakan kunci penghubung bidang kanak-kanak

dengan pelbagai pihak ketiga yang berkaitan dengan kanak-kanak (Alice & Anna,

2008; Chorney, 2006; Paige-Smith & Craft, 2009).

Kementerian Pelajaran Malaysia telah menetapkan satu standard pentaksiran

murid prasekolah selari dengan Kurikulum Standard Prasekolah Kebangsaan yang

dilaksanakan di semua prasekolah mulai 2010. Standard pentaksiran ini merupakan

satu sistem untuk guru mengumpul maklumat tentang perkembangan murid dan

bertujuanmenjalankan penilaian terhadap mereka. Hasil pentaksiran inimembolehkan

guru memperkembangkan potensi murid sepenuhnya dalam domain kognitif, afektif

dan psikomotor. Walau bagaimanapun, proses pentaksiran ini tidak dapat dimulakan

pada umur sebelum memasuki prasekolah iaitu semasa di peringkat TASKA kerana

ketiadaan instrumen pentaksiran dan panduan pentaksiran yang sesuai dengan

perkembangan awal bagi kanak-kanak yang berumur 4 tahun dan ke bawah. Oleh itu,

pengesanan awal berdasarkan rekod pentaksiran semasa TASKA periu diwujudkan

dengan cara yang sistematik.

Sekiranya pentaksiran tidak dilakukan pada peringkat ini, tahap kesediaan

kanak-kanak tidak dapat diketahui dan seterusnya menggagalkan usaha Falsafah

Pendidikan Negara dalam Dasar Asuhan dan Didikan Awal Kanak-kanak Kebangsaan

untuk melahirkan insan yang berilmu dan berakhlak, seimbang dan harmonis, yang

boleh mencapai kesejahteraan diri dan memberi sumbangan kepada keharmonian dan

kemakmuran masyarakat dan negara. Ketiadaan instrumen pentaksiran ini juga

menjejaskan matlamat penting sistem pendidikan kebangsaan dan misi memastikan

perkembangan emosi dan kognitif kanak-kanak lebih optimum dan bersedia apabila

memasuki alam persekolahan formal di umur lima tahun.

Mengikut statistik 2007, populasi kanak-kanak yang berumur di bawah 4 tahun

adalah seramai 3,116,200 orang. Dari jumlah ini hanya 10% atau seramai 300,000

orang kanak-kanak yang dianggarkan menghadiri taman asuhankanak-kanak di 8,841

buah TASKA (iaitu 2,176 buah TASKA yang berdaftar dengan Jabatan Kebajikan

Masyarakat dan di 6,665 buah TASKA yang tidak berdaftar dengan Jabatan Kebajikan

Masyarakat). Dianggarkanjuga daripada 8,841 buah TASKA ini hanya 30% atau 2,653

buah TASKA (berdaftar dan tidak berdaftar) terletak di kawasan luar bandar yang

memberikan perkhidmatan pengasuhan kepada 80,000 orang kanak-kanak bawah umur

4 tahun. Daripada jumlah 2,653 buah TASKA ini, sebanyak 304 TASKA adalah di

bawah kelolaan KEMAS dengan bilangan kanak-kanak seramai 3,654 orang.

Berdasarkan kepada statistik di atas, dianggarkan hanya 10% jumlah kanak

kanak yang boleh menjalani proses pentaksiran untuk dilihat tahap perkembangan

mereka secara sistematik. Sehubungan itu, usaha penting untukmewujudkan instrumen

pentaksiran dan panduan pentaksiran kanak-kanak di TASKA yang mesra pengguna

dalam kalangan pendidik dan pengasuh perlu dimulakan dengan segera dan menepati

ciri-ciri psikometrik dengan mempunyai aspek kebolehpercayaan dan kesahan yang

tinggi. Proses pentaksiran kanak-kanak memerlukan satu instrumen yang berupaya

meliputi kesemua aspek perkembangan yang terdapat dalam skop kurikulum

kebangsaan dan ditadbir berasaskan pemerhatian dan berdasarkan prestasi yang

ditunjukkan.

Pentaksiran berasas prestasi banyak digunakan dalam penilaian peringkat awal

kanak-kanak kerana kanak-kanakmenunjukkan sesuatu kemahiran dalamjangka masa

yang terhad dan pentaksiran boleh dilakukan secara pemerhatian (Russell, 2012).

Terdapat banyak aspek seperti tahap kebolehan kanak-kanak, kesukaran item dan

domain, ketegasan penilai (rater severity), dan skor menggunakan skala rating yang

perlu dipertimbangkan oleh guru atau penilai semasa menilai kebolehan kanak-kanak

ini. Perkaitan semua aspek yang relevan ini mempengaruhi ketepatan terhadap

pengukuran prestasi kanak-kanak yang dinilai oleh guru mereka sendiri. Walau

bagaimanapun, penilai yang terdiri daripada guru-guru TASKA masih kekurangan

latihan dan panduan pentaksiran perkembangan kanak-kanak berdasarkan domain

pembelajaran terutamanya melibatkan jumiah kanak-kanak yang ramai. Kekurangan

latihan juga meliputi ketiadaan alat pengukuran yang sesuai digunakan untuk

menganalisis data perkembangan kanak-kanak ini agar maklumat lebih tersusun secara

objektif.

Prestasi kanak-kanak dinilai meIaIui respon yang diberikan ke atas sesuatu

item. Oleh itu, kemungkinan akan berlaku berat sebelah semasa pentaksiran kerana

strategi pemberian skor adalah bergantung kepada penilai. Berat sebelah atau bias

diistilahkan sebagai kesan penilaian yang tidak adil, yang merujuk kepada

kepelbagaian perbezaan yang timbul dalam penilaian prestasi yang sama oleh penilai

yang berbeza (Kim, Park & Kang, 2012; Myford, & Wolfe, 2003; Saal, Downey, &

Lahey, 1980; Wolfe, 2004). Ia disokong oleh beberapa kajian yang telah

menyenaraikan aspek ketegasan penilai dan konsistensi pentaksiran adalah dua aspek

utama kesan pentaksiran yang tidak adil sehingga mengganggu kesahan dan

kebolehpercayaan skor (Lane & Stone, 2006;Myford, & Wolfe, 2003; Saal, Downey,

& Lahey, 1980; Wolfe, 2004).

Selari dengan pelbagai aspek dan masalah konsistensi pentaksiran oleh penilai,

kajian ini akan menekankan penganalisisan data menggunakan Model Pengukuran

Rasch Pelbagai Faset (PRPF; Linacre, 2007) dan Teori Generalizabiliti (G-Theory;

Brennan, 1983) yang berkebolehan mengesan kesan penilai (rater effect) bersama

sarna aspek pengukuran yang lain dikenali sebagai faset dan kedua-duanya melengkapi

satu sama lain (Lynch & McNamara, 1998; Sudweeks, Reeve, & Bradshaw, 2004).

Oleh itu, kesahan dan kebolehpercayaan instrumen menggunakan penilaian

berasaskan prestasi dapat ditingkatkan dan merumuskan kebolehan sampel yang akan

dicatatkan dengan tepat menggunakan PRPF (Engelhard, 1998) dan Teori

Generalizabiliti.

National Association/or the Education 0/ Young Children (NAEYC) 1991,

mendefinisikan pentaksiran perkembangan kanak-kanak sebagai proses

mendokumentasi apa yang dilakukan oleh kanak-kanak dan bagaimana mereka

melakukannya bertujuan membuat keputusan-keputusan berkenaan kanak-kanak,

Pentaksiran terhadap kanak-kanak yang berasaskan prestasi perlu menentukan terlebih

dahulu tujuan khusus samada berbentuk formatif atau sumatifkerana skor yang diberi

penilai akan bergantung kepada bentuk penilaian tersebut. Penilaian berbentuk

formatifadalahmemfokuskan maklum balas kepada kekuatan dan kelemahan, oleh itu

kriteria skor pemarkahan perlu mengkhususkan skor tertentu kepada aspek tertentu

dan menyediakan maklumat mengenai kebolehan dan kelemahan seseorang kanak

kanak itu (Russell, 2012). Maka setiap hasil kerja berdasarkan prestasi yang

ditunjukkan akan didokumentasi untuk dinilai oleh guru.

